
ՀՈՎՍԵՓՅԱՆ ԼԾՎՈՆ 
(ԱՐՄԵՆՊՐԵՍ) 

ԹՈՒՐՔԻԱՅԻ ԶԻՆՎԱԾ ՈՒԺԵՐԻ ԱՐԴԻԱԿԱՆԱՑՄԱՆ 
ԽՆԴՐԻ ՇՈՒՐՋ 

ՆԱՏՕ-ի անդամ պետությունների շարքում /Թուրքիան, լինելով իր 
բանակի թվակազմով եւ սպառազինության հզորությամբ երկրորդ երկի-
րը եւ գրեթե չունենալով իր բանակի համար ռազմական տեխնիկայի եւ 
սպառազինության ապահովման սեփական ռազմաարդյունաբերական 
համափրը, 90-ական թթ. ակտիվորեն ձեռնամուխ է եղել սեփական ռազ-
մական արդյունաբերության համալիրի ստեղծման ծրագրին: 

Ներկա ժամանակաշրջանում Թուրքիան իրականացնում է զինված 
ուժերի եւ սպառազինության արդիականացման ու նորացման ծրագիր, 
որը հաստատվել էր դեոեւս 1997թ.: Այդ ծրագրի շրջանակներում թուր-
քական բանակին ու պաշտպանության նախարարության պաշտպանա-
կան արդյունաբերությանը մինչեւ 2007թ. հատկացվել է շուրջ 27 մլրդ դո-
ւար: Մինչեւ 2007թ. ծրագրի իրականացումը կարելի է դիտել որպես 
թուրքական զինված ուժերի արդիականացման կարճաժամկետ գործո-
ղություն: Որպես երկարաժամկետ եւ հեռանկարային ծրագիր՝ նախա-
տեսվում է մինչեւ 2020թ. Թուրքիայի զինված ուժերի (այսուհետ՝ ԶՈՒ) 
արդիականացման համար ներդնել 150 մլրդ դոլար՛: 

2005թ. նոյեմբերին Թուրքիայի զինված ուժերի պաշտպանական 
արդյունաբերության խորհուրդը որոշեց ուժեղացնել երկրի թիկունքային 
ենթակաոուցվածքները, ինչի համար մտադիր է առաջիկա 10 տարիների 
ընթացքում 50 մլյւդ դոլարի ներդրումներ ապահովել այդ ոլորտում: 
Պաշտպանական հիմնադրամի հաշվին կատարվելիք այդ ներդրումների 
շարքում են ապագայի ռազմական ինքնաթիռներ համարվող «Atak» 
կոչված 50 հատ տակտիկական-հարձակողական ռազմական ուղղա-
թիռների եւ վերջին տարիներին տարածված «Avacs» կոչված ինքնա-
թիռների ձեռք բերման համար ներդրումները: Թուրքիայի պաշտպանա-
կան արդյունաբերության կապալառուական ծրագրերում տեղ են գտել 
հետեւյալ նախագծերը, ապագայի ռազմական ինքնաթիռների ձեռքբե-
րում, 50 հատ տակտիկական-հարձակողական ուղղաթիռների ձեռքբե-
րում, զինված ուժերի համար 50 հատ ընդհանուր օգտագործման ուղղա-

թիռների ձեռքբեւտւմ, «Leopard 1» տիպ!ւ տանկերի արդիականացում, 
ռազմական նավերի արդիականացում եւ սւյւն2: 

Հարկ է նշեի որ Թուրքիան հատկապես վերջին տասնամյակում 
խիստ հետեւողական է իր սեփական կամ մասնակի ազգային պաշտ-
պանական արդյունաբերության ստեղծման եւ զարգացման գործում, ին-
չը նախատեսում է այլ երկրների համապատասխան հաստատություն-
ների ու արդյունաբերական համալիրների հետ համատեղ ռազմական 
տեխնիկայի եւ մի շարք զինատեսակների արտադյտւթյուն: Թուրքական 
ռազմական արդյունաբերությունը կարելի է ասել արդեն գրանցել է որոշ 
հաջողություններ այդ ոլորտում: Թուրքիայի ռազմաարդյունաբերական 
համալիրի հիմքի վրա է արտադրվում այդ երկրի բանակի տրամադրութ-
յան տակ գտնվող ռազմական տեխնիկայի եւ զինատեսակների մոտ 20 
տռկոսը3: 

Թուրքիայի ԶՈՒ-ի սպառազինության ապահովման համար գործըն-
կերներ են եղել Հյուսիսատլանտյան դաշինքի պետություններր՝ ԱՍՆ-ը, 
Մեծ Բրիտանիան, Ֆրանսիան, Գերմանիան: Վերջին շրջանում նկատ-
վում են ռազմական ոլորտում, եւ հատկապես ռազմական տեխնիկայի 
ձեռքբերման ուղղությամբ, Թուրքիայի եւ Ռուսաստանի, ինչպես նաեւ 
Ոկրսփնայի հետ համագործակցության միտումներ: 

1990-ական թթ. կեսերից Թուրքիայի ԶՈՒ-ի սպառազինության ձեռք-
բերման եւ արդիականացման տեսանկյունից բավական սերտ համա-
գործակցություն զարգացավ հատկապես Իսրայելի ռւսգմաարդյունաբե-
րական համալիրի հետ4: Իսրայելական ռազմաարդյունաբերական հա-
մալիրի հետ համագործակցությունը հնարավորություն տվեց Թուրքիա-
յին ապահովել իր ԶՈՒ-ի սպառազինության թարմացումն ու արդիակա-
նացումը, ինչպես նաեւ Իսրայեփ միջոցով անուղղակիորեն ամերիկյան 
նորագույն զինտեխնիկայի ձեռքբերումը: 

Իսրայելական ռազմաարդյունաբերական համալիրի հետ համագոր-
ծակցությունը հնարավորություն էր տափս թուրքական զինուժն ապահո-
վել նորագույն ռազմական տեխնոլոգիաներով: Թուրքիայի պաշտպա-
նության արդյունաբերական քարտուղարությունը (Savunma Sanayi 
Müsteşarlığı) շահագրգռված էր համատեղ ռազմական արտադրություն 
հիմնելու հարցում: Քայլեր ձեռնարկվեցին հակաօդային պաշտպանութ-
յան, հրթիռների համատեղ արտադրության ուղղությամբ, որոնք դեռեւս 
շարունակվում են: Թուրքիան մինչեւ օրս էլ շահագրգռված է Իսրայեփ 
ավիացիոն արդյունաբերության հետ համատեղ միջին հեռահարության 
«երկինք-եր1յյդւ» հրթիռների համատեղ արտադրության համար: 
«Roketsan» թուրքական ընկերության տնօրեն Հուսեյին Բայսաքը հայ-
տարարել է, որ բոլոր ենթակաոուցվածքներն ունեն՝ ամեն տեսակի հե-
ռահար գործողության հրթիռներ արտադրելու համար: «Մենք արդեն 

սկսել ենք հեռահար գործողության հրթ]տների արտադրությունը՝ սեփա-
կան կարիքները հոգալու համար: Դյւա առաջին նմուշները կլինեն հա-
կատանկային հրթիռները», - ասել է նա3: 

2005թ. նոյեմբերին թուրքական պաշտպանական արդյունաբերութ-
յան քարտուղարության եւ իսրայեյական ռազմական արդյունաբերութ-
յան րնկերաթյան ու «Elbit Systems» ընկերության միջեւ ձեռք բհրված 
համաձայնությամբ սկսվել Ւ. թուրքական բանակի «M-60» 170 տանկերի 
արդիականացման 688 մլն դոլար գնահատվող ծրագիրը6: Նախատես-
ված Ւ. դրանք մի շարք բնութագրերով համապատասխանեցնել իսրայե-
|ական տանկերի նորագույն տեսակներին: Թուրքական տանկերի ար-
դիականացման պայմանագիր էր կնքվել դեոեւս 2002թ, բայց տեխնի-
կական պատճառներով հետաձգվել էր: Տանկերի որոշ բաղադրամասե-
րի արտադրությունը սկսվելու է 2006թ. վերջին, իսկ նոր տանկերի թո-
ււարկումը 2007թ. թուրքական Կայսերի քաղաքում: Նույն ծրագրի շրջա-
նակներում «M-60» տանկերը հանդերձավորվելու են մի շարք համա-
կարգերով, որոնք օգտագործվում են իսրայելական «Merkav 4» տանկե-
րում, այդ 170 տանկերը նորացված ձեւով Թուրքիան կստանա 2009թ.7: 

Իսրայելական ռագմաարդյռւնաբեյւական ընկերությունները մաս-
նակցել են նաեւ թուրքական ռազմական ուղղաթիռների ռւ ռմբակոծիչ-
ների արդիականացման ծրագրերին՝ դրանք ապահովելով նորագույն 
տեխնոլոգիաներով ու սարքավորումներով: 

2005թ. երկու երկրների միջեւ կնքված պայմանագրով Իսրայեփ 
պաշտպանության նախարարությունը տեխնոլոգիապես աջակցություն 
է ցույց տալու Թուրքիային' տիեզերական հետախուզության ստեղծման 
համար, որի կապակցությամբ Թուրքիայում ազգային տիեզերական 
գործակալության մասին օրենք է ընդունվել: Նշենք, որ դեոեւս 2002թ. 
դրա ստեղծման համար նախատեսվել էր հատկացնել 250 մլն դոլար8: 

Թուրքիան այս տարի ձեռնամուխ է լինում տիեզերական հետազո-
տությունների ազգային ծրագրի իրագործմանը, որը նախատեսում է 
ւսնհրաժեշտ ենթակաոուցվածքի ստեղծում՝ տիեզերքի ուսումնասիրման 
եւ 2014թ. առաջին մաքռքանավի արձակման համար: Երկրի Ազգային 
անվտանգության խորհրդի (MGK-Milli Güvvenlik Konseyi) հաստա-
տած՛ «Տիեզերական նախագիծը» նաեւ նպատակ է դնում 2006թ. Թուր-
քիայի միացում Եվրոպական տիեզերական ծրագրին, մինչեւ 2010թ. 
տիեզերագնացների պատրաստման սեփական ծրագրի մշակում եւ մին-
չեւ 2012թ. ազգային տիեզերակայանի կառուցում9: Անցած տարի Թուր-
քիայի ԶՈՒ-ի Գլխավոր շտաբը (Genel Kurmay) վերականգնեց հետա-
խուզական արբանյակի ստեղծման եւ բացթողման ծրագիրը10: 

2005թ. վերջին Թուրքիան մոտ 10 մլրդ դոլար արժողության երրորդ 
սերնդի հայրենական տանկերի արտադրության հավակնոտ խնդիր 
դրեց իր առջեւ, որին ցանկություն հայտնեցին մասնակցել ամերիկյան, 

իսրայելական, հարավկորեական եւ եվրոպական ռազմաարդյունաբե-
րոդները: Հայրենական տանկերի արտադրության այդ ծրագիրն էլ կսւ-
րեփ է դիտել թուրքական սեփական ռազմական արտադրության ամե-
նամեծ նախաձեռնությունը, որ երբեւէ առաջադրվել է: 

Անցած ամիս Թուրքիայի պաշտպանական արդյունաբերության 
գծով խորհրդական Մուրադ Բայարը նշել էր, որ Թուրքիայի պատմութ-
յան մեջ ամենամեծ պաշտպանական նախագիծը հանդիսացող զինված 
ուժերում նորագույն ինքնաթիռների կարիքի համար պետք է ընդհանուր 
առմամբ 10 մլյւդ դոլար արժողությամբ 100 ինքնաթիռներ գնեն: Թուրք 
զինվորական խորհրդականն ասել է, որ նոր սերնդի ռազմական ինքնա-
թիռները պետք է վտխարինեն թուրքական զինված ուժերի կողմից դե-
ոեւս օգտագործվող «F-16» եւ «F-4» ռազմական ինքնաթիռներին: Են-
թադրվում է, որ նախագծի ամբողջությամբ իրագործման համար կպա-
հանջվի մոտ 20 տարի եւ նախագծի հետ կապված աշխատանքների ՏՕ 
տոկոսը կիրագործվի թուրքական «TUSAŞ», «ASELSAN», 
«HAVELSAN», «ROKETSAN» ընկերությունների եւ Թուրքիայի օդագ-
նացության եւ տիեզերագնացության արդյունաբերության ընկերության 
պաշտպանական գործարաններում": 

Վերջերս Թուրքիան մաս կազմեց պաշտպանական բնագավառի 
ինքնաթիռաշինական լայնածավալ ծրագրին: ԱՍՆ-ի «Lockhead Martin» 
ընկերության Տեխասի նահանգի ինքնթիռաշինական գործարանում ար-
տադրության պատրաստվող «F-35» տիպի ուղղահայաց վերելք եւ վայ-
րեջք կատարող ինքնաթիռների ստեղծման նախագծին մաս է կազմել 
նաեւ Թուրքիան, եւ որ այդ ինքնաթիռների վաճառքից մասնաբաժին 
պետք է հատկացվի նաեւ այդ երկրին: «F-35» ինքնաթիռների ստեղծ-
ման նախագծի արժեքը կազմում է 276 մլրդ դոլար եւ նախագծի իրա-
գործման համար Թուրքիան 10 մլրդ դոլար է հատկացրել, որի 3.5 մլրդ -
դոլարի վերադարձն այդ երկրին երաշխավորված է՝ Թուրքիային 100 
ինքնաթիռներ վաճառելու ակնկալիքով : 

Ակներեւ է, որ Թուրքիան ակտիվ քայլեր է ձեռնարկում սեփական 
ռազմաարդյունաբերական համալիրի ստեղծման ուղղությամբ՝ միաժա-
մանակ այլ երկրների հետ ռազմական համագործակցության շրջանակ-
ներում ապահովում իր ԶՈՒ-ի ռազմա՛կան տեխնիկայի եւ սպառազի-
նության համալրումն ու արդիականացումը՝ նման ծրագրերին հատկաց-
նելով հսկայական գումարներ: 

LEVON HOVSEPYAN 
(Armenpress news agency) 

T H E MODERNIZATION OF T U R K E Y ' S A R M E D F O R C E S 

Being the second country with its ammunition and ranks and file among the 
NATO member countries and without having its own complex for ensuring the 
ammunition and military technology for its army, starting from 90s Turkey launched 
program on creating its own military-industrial complex. 

At present Turkey is implementing program on modernization of its Armed 
Forces which was adopted in 1997. Within the frameworks of the program 27 million 
USD were provided lo the Turkish army and Defense Ministry's defense industry by 
the 2007. It is also expcctcd to provide 150 billion USD for the modernization of 
Turkish armed forces by 2020. 

In these sphere Turkey has sLarled actively cooperating with Israel as well as with 
NATO member states, particularly in the spheres of modernization of military 
technology and achievement of new military equipment. 

It is obvious that Turkey is undertaking active steps for the creation of its own 
military-industrial complex at the same time ensuring modernization of its armed 
forces within the frameworks of cooperation with other countries. 

